
Mae’r penodiad hwn yn gaeth i amodau cyflogi cyfredol athrawon a gynhwysir yn Nogfen Tâl ac Amodau Athrawon Ysgol, Deddf Addysg 1997, y safonau sy’n ofynnol ar gyfer Statws Athro Cymwys/Athrawes Gymwys, deddfwriaeth addysg gyfredol arall ac erthyglau llywodraeth yr ysgol.

Gellir diwygio’r disgrifiad swydd hwn unrhyw bryd yn sgil trafodaeth rhwng y Pennaeth a’r Arweinydd Pwnc, ac fe’i hadolygir yn flynyddol.

“Dyro dy law i mi ac fe awn i ben y mynydd”

Drwy gydweithio ac ymddiried yn ein gilydd rydym am sicrhau fod pob disgybl yn cyrraedd i ben mynydd ei allu a’i dalentau.  Gwnawn hynny drwy gynnig cyfle, cynhaliaeth ac arweiniad i’r unigolyn o fewn cymdeithas bositif, eangfrydig, diogel a gwar.

Cenhadaeth i’r Disgybl

Nod yr ysgol yw i gynnig Addysg Gymraeg gyflawn i chi a thrwy hynny gwneud yn sïwr eich bod yn cyrraedd y safonau uchaf posibl yn ôl eich gallu a thalentau.  Fe wnawn ni hyn mewn awyrgylch sy’n eich cynnal ac sydd yn eich parchu chi fel unigolyn.

Cenhadaeth i’r Athro/Athrawes

	Rydym am sicrhau cynnydd parhaus yn safonau yr ysgol ac fe wneir hyn drwy wneud yn sïwr eich bod yn cyrraedd y safonau uchaf posibl yn ôl ein gallu a’ch talentau.  Gwnawn hyn mewn awyrgylch sy’n eich cynnal, yn eich datblygu ac sydd yn eich parchu chi fel unigolyn.


Amcanion y Swydd

Mae gan bob Arweinydd ac is-arweinydd pwnc ran allweddol ym mywyd yr ysgol.  Drwyddynt rydym yn sicrhau fod nodau ac amcanion yr ysgol yn cael eu gwireddu ar lawr yr ystafell ddosbarth.  Dibynna llwyddiant yr ysgol wrth ymgyrraedd tuag at y safonau uchaf yn sylweddol ar eu proffesiynoldeb a’u hymrwymiad.  Arbenigedd athrawon yw’r allwedd i ddatgloi holl botensial y disgyblion yn ein hysgol a’r Arweinydd Pwnc/ail yr adran sydd yn cynnig yr arweinyddiaeth a chyfeiriad pynciol angenrheidiol.

Drwy gydol ei (g)waith, bydd yn sicrhau bod yr arferion a ddefnyddir yn gwella ansawdd yr addysg a ddarperir, yn ateb anghenion a dyheadau pob disgybl, ac yn codi safonau cyrhaeddiad yn yr ysgol.  Mae’n bwysig fod Arweinydd Pwnc/Ail yr Adran yn deall sut mae’r pwnc yn cyfrannu i flaenoriaethau’r ysgol ac i addysg a chyrhaeddiad cyffredinol pob disgybl.

Credwn yn gryf mai drwy gydweithio y byddwn yn llwyddo yn ein nod o greu ysgol o’r safon uchaf posib.  Mae gennym obeithion mawr am lwyddiant yr ysgol hon, ond dim ond wrth sefydlu awyrgylch tîm da y byddwn yn gwireddu ein nodau a’n hamcanion.  Perchir cyfraniad yr unigolyn yn fawr ac felly bydd yr Arweinwyr Pwnc/Ail yr Adran yn cael cyfle sylweddol i gyfrannu at gynlluniau a strategaethau yr ysgol.  Gyda’n gilydd y byddwn yn llwyddo.
Ymatebolrwydd 

Mae Ail yr Adran Pwnc Craidd yn ymatebol i’r Arweinydd Pwnc a’r Rheolwr Cyswllt.

Y Safonau a Ddisgwylir gan Ail yn yr Adran Craidd yn Gyffredinol

Yn unol â’r rheoliadau ail-fodelu mae’r safonau yn ychwanegol i’r hyn a ddisgwylir gan athro pwnc.

Gwybodaeth a Dealltwriaeth Broffesiynol

Rhaid i Ail yn yr Adran feddu ar yr wybodaeth sydd, yn rhannol, yn bwnc-benodol ac, yn rhannol, yn perthyn i rôl yr Arweinydd.  Bydd yr wybodaeth a’r ddealltwriaeth sy’n ofynnol yn newid dros amser ac mae’n bwysig bod ef/hi yn cydnabod eu cyfrifoldeb i ymgyfarwyddo â’r datblygiadau diweddaraf yn eu pwnc ac mewn agweddau eraill ar addysg sy’n ymwneud â’u rôl, yn enwedig datblygiad Mathemateg a Rhifedd.

Medrau a phriodoleddau

Dylai’r Ail yn yr Adran feddu ar arbenigedd o ran addysgu’r pwnc.

Dylai feddu ar:-

i) medrau arwain, priodoleddau a chymhwysedd proffesiynol – y gallu i arwain a rheoli pobl i weithio fel unigolion ac fel tîm  tuag at gyrchnod cyffredin

ii) medrau gwneud penderfyniadau – y gallu i ddatrys problemau a gwneud penderfyniadau

iii) medrau cyfathrebu – y gallu i fynegi pwyntiau’n glir a deall barn pobl eraill

iv) hunan-reoli – y gallu i gynllunio amser yn effeithiol a’r gallu i drefnu ei hun yn dda

v)
medrau addysgu uchel iawn eu safonau.

Prif ardaloedd Cyfrifoldeb yr Ail yn yr Adran yw:

· Cynnal a threfnu Menter Maths i flynyddoedd 7 ac 8

· Cydlynu a threfnu darpariaeth disgyblion MATh CA3

· Pontio Mathemateg CA2 i CA3

· Cyfrifoldeb am Fathemateg CA3 gan fonitro lefelau cyrhaeddiad disgyblion

· Cynnal Safonau Dysgu ac Addysgu uchel

· Adrodd yn ol i’r AP yn wythnosol ac yn enwedig mewn cyfarfodydd adran.

· Arwain a rheoli staff

· Defnyddio staff ac adnoddau yn effeithlon ac effeithiol

Tasgau Allweddol

1. 
Cyfrifoldeb am gynhyrchu, adolygu a hyrwyddo Adroddiad Hunanwerthuso a Chynllun Gwella Adran yn flynyddol o ran CA3.

2.
Datblygu ar arfer dda o fewn y pwnc sy’n adlewychu ymrwymiad yr ysgol i gyrhaeddiad uchel a dysgu ac addysgu effeithiol.

3.
Cefnogi’r Arweinydd Pwnc Mathemateg wrth greu cynlluniau tymor-byr, tymor-canolig a thymor hir ar gyfer datblygu’r pwnc.

4.
Sicrhau darpariaeth cwricwlaidd i bob disgybl, gan roi cyfle cyfartal i bob disgybl.

5.
Monitro a hunan-arfarnu y cynnydd a wneir o ran cyflawni cynlluniau a thargedau’r pwnc gan gyflwyno adroddiadau i reolwyr cyswllt yn unol â chalendr hunan arfarnu yr ysgol. Gweithredu ar yr argymhellion sy’n deillio o’r monitro.

6.
Dadansoddi, dehongli a defnyddio data yn effeithiol er mwyn adnabod  anghenion dysgu unigolion ac i adnabod disgyblion sy’n tangyflawni gan greu cynlluniau gweithredu effeithiol ar eu cyfer. Cynnal trafodaethau adran ar y dadansoddiad o’r data.

7.
Sefydlu dealltwriaeth glir o rôl y pwnc yn hybu datblygiad ysbrydol, moesol, diwylliannol, meddyliol a chorfforol y disgyblion.

8.
Meithrin medrau disgyblion o ran llythrennedd, rhifedd a thechnoleg gwybodaeth drwy gyfrwng y pwnc.

9.
Sefydlu a gweithredu polisïau ac arferion clir o ran asesu, cofnodi a chyflwyno adroddiadau ar gyrhaeddiad y disgyblion. Gwarantu ansawdd yr adroddiadau trwy wirio adroddiadau aelodau yr adran.

10.
Sicrhau bod amgylchedd gweithio a dysgu diogel o fewn yr adran lle asesir risgiau’n gywir.

11.
Arwain trwy esiampl wrth hybu ethos yr ysgol o fewn holl weithgaredd yr adran gan fynnu y safonau uchaf o ran ymddygiad a Chymreictod.

12.  Arwain trwy esiampl wrth sicrhau bod aelodau’r adran yn glynu wrth weithdrefnau yr ysgol a pharchu dyddiadau cau.

13.  Ymateb yn brydlon i geisiadau gan yr UDA neu staff gweinyddol er mwyn hwyluso trefniadaeth yr ysgol o ddydd i ddydd.

14.  Cynnal cyfarfodydd adran yn absenoldeb yr AP yn unol â chalendr yr ysgol i drafod materion yn ymwneud â safonau, dysgu ac addysgu yn ogystal â gweinyddiaeth. Sicrhau bod y rheolwr cyswllt yn derbyn cofnodion yn rheolaidd.

15.  Rhaeadru gwybodaeth i’r Pennaeth, UDA a Llywodraethwyr ynghylch polisïau, cynlluniau, blaenoriaethau a thargedau ar gyfer y pwnc a’u bod yn cael eu hymgorffori’n gywir yng Nghynllun Gwella’r ysgol.

Darparu Cynllun Gwella a hunanwerthusiad blynyddol er mwyn gwthio’r datblygiad yn ei blaen.

Rhys Angell Jones

Mai 2022

